
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
Коми Республика мутасын пӧжарысь видзчысян торъя режим йылысь
Сы вӧсна, мый Коми Республика мутасын виччысьӧны кос да жар поводдя, да сы могысь, медым вӧлі пӧжарысь видзчысянлун, «Пӧжарысь видзчысянлун йылысь» Федеральнӧй оланпаслӧн 30 статья, «Пӧжарысь видзчысян корӧмъяс йылысь техническӧй уджаланарт» Федеральнӧй оланпас, «Коми Республика мутасын пӧжарысь видзчысян юкӧнын ӧткымын юалӧм йылысь» Коми Республикаса Оланпаслӧн 2 статья серти, Вӧръясын пӧжарысь видзчысян правилӧяс тӧд вылӧ босьтӧмӧн, кутшӧмъясӧс вынсьӧдӧма Россия Федерацияса Веськӧдлан котырлӧн 2007 во лӧддза-номъя тӧлысь 30 лунся 417 №-а шуӧмӧн, Россия Федерацияын пӧжаръяслы паныд режим правилӧяс тӧд вылӧ босьтӧмӧн, кутшӧмъясӧс вынсьӧдӧма Россия Федерацияса Веськӧдлан котырлӧн 2012 во косму тӧлысь 25 лунся 390 №-а шуӧмӧн, Коми Республикаса Веськӧдлан котыр шуис:
1. Пыртны 2013 вося косму тӧлысь 30 лунсянь Коми Республика мутасын пӧжарысь видзчысян торъя режим.

2. Пӧжарысь видзчысян торъя режим кадколастӧ индыны Коми Республика мутасын пӧжарысь видзчысян содтӧд корӧмъяс:

ӧзтыны бипуръяс, кос турун да мукӧд быдмӧг коляс, ёг, бытӧвӧй да производственнӧй шыбласъяс, сотчан дозмук да мукӧд сотчан материал, нуӧдны пӧжар лоны вермана уджъяс позьӧ торъя йӧзлы да организацияяслы сӧмын торъя индӧм местаясын сэк, кор вӧрын поводдялӧн условиеяс серти оз вермы лоны пӧжар, да эмӧсь контролируйтысь торъя йӧз да организацияясса кывкутысь йӧз:

1) лыска вӧрсянь либӧ торйӧн быдмысь пуяссянь да ичӧт пуяссянь 100 метрысь абу матынджык мудоръясын;

2) коръя вӧрысь либӧ торйӧн быдмысь пуясысь да ичӧт пуясысь 50 метрысь абу матынджык мудоръясын.
3. Вӧзйыны:

1)  Коми Республикаын меставывса асвеськӧдлан органъяслы ӧтлаын Коми Республикаын Россияса ВЛМ медшӧр веськӧдланінкӧд нуӧдны гӧгӧрвоӧдана удж олысьяскӧд, кыдзи видзчысьны пӧжарысь да мый вӧчны пӧжар лоӧм дырйи, лӧсьӧдны да примитны пӧжарысь ӧлӧдан содтӧд мераяс да лӧсялана мутасын дзескӧдӧмъяс меставывса аслыспӧлӧслунъяс артыштӧмӧн да оланпастэчас серти;

2) Коми Республикаын меставывса асвеськӧдлан органъяслы, юридическӧй кывкутысьяслы лӧсьӧдны да збыльмӧдны мероприятиеяс, кутшӧмъясӧс олӧмӧ пӧртӧмыс оз лэдз кутчысьны билы зданиеясӧ да стрӧйбаясӧ вӧр да торф сотчигӧн (пӧжарысь видзан визьяс лӧсьӧдӧм, корйысь пуктасъяс садитӧм, кос быдмӧг весалӧм да мукӧдтор);

3) Коми Республикаын меставывса асвеськӧдлан органъяслы сиктса олан пунктъяслӧн мутасъясын, сад вӧдитан, град выв пуктас, абу коммерческӧй дачнӧй ӧтувъяслы лӧсялана дачнӧй да сад вӧдитан котыръяслӧн мутасъясын сувтӧдны шыӧн сигнализация, медым юӧртны йӧзлы пӧжар лоӧм йылысь, да заптыны пӧжар кусӧдӧм вылӧ ва, а сідзжӧ индыны пӧжарысь видзан охранаӧс коран пӧрадок;

4) Коми Республикаын меставывса асвеськӧдлан органъяслы котыртны лӧсялана муниципальнӧй юкӧн мутасын олысь гражданаӧн, а юридическӧй кывкутысьяслы — Пӧжарысь видзан канму службаса уджалысьяслы да лӧсялана муниципальнӧй юкӧн мутасын ас вӧля серти кусӧдчысьяслы отсӧг сетӧм могысь предприятиеясса уджалысьясӧн дежурство (патруль), а сідзжӧ дасьтыны позянлун вӧдитчыны сэтшӧм торъя техникаӧн, кутшӧм эм.

4. Коми Республикаса печать да юӧр сетан агентстволы тайӧ шуӧмлӧн 3 пунктса 1 пунктулын индӧм чина йӧзкӧд да органъяскӧд ӧтув нуӧдны сэтшӧм мероприятиеяс, медым олысьяслы юӧртны Коми Республика мутасын пӧжарысь видзчысян торъя режим кадколастӧ пӧжарысь видзчысян корӧмъяс йылысь.
5. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс вежысь К.Ю. Ромадановлы.

6. Тайӧ шуӧмыс вынсялӧ сійӧс примитан лунсянь.
Коми Республикаса Юралысьӧс 

Медводдза вежысь






               А. Чернов
Сыктывкар

2013 вося косму тӧлысь 29 лун

